
	Հայաստանի Հանրապետության և Իրաքի Հանրապետության միջև համագործակցությունը մշակույթի ոլորտում դեռևս ձևավորման փուլում է: 
	Արժևորելով իրաքյան մշակույթն ու արվեստը և ձգտելով ներկայացնել այն Հայաստանի Հանրապետությունում` ցանկալի է հաստատել իրավական դաշտ, որը հետագայում հնարավորություն կընձեռի հիմքեր ստեղծել մշակույթի ոլորտում սերտ համագործակցություն ծավալելու համար: Մասնավորապես, այն կնպաստի էթնիկ և ժողովրդական արվեստի բնագավառում հայ-իրաքյան համագործացությանն ու փորձի ուսումնասիրմանը:
	Համաձայնագրի ստորագրումը բարենպաստ պայմաններ կստեղծի մշակույթի և արվեստի տարբեր ոլորտներում փոխանակումների իրականացման, մշակութային այլ միջոցառումներին, ինչպես նաև պատմամշակութային ժառանգության պահպանման խնդիրների շուրջ սեմինարներին, սիմպոզիումներին և համաժողովներին մասնակցությանը:  
 	Համաձայնագիրը կնպաստի երկու երկրների թանգարանների և գրադարանների միջև համագործակցությանն ու տեղեկատվության փոխանակմանը:
Համաձայնագիրը հնարավորություն կընձեռի մշակել կարճաժամկետ ծրագրեր, որտեղ կընդգրկվեն փոխադարձ հետաքրքրություն ներկայացնող կոնկրետ միջոցառումներ, կատարել մշակույթի բնագավառի մասնագետների փոխանակումներ:
Ըստ Համաձայնագրի` Կողմերն անհրաժեշտության դեպքում կխորհրդակցեն միմյանց հետ` Համաձայնագրի արդյունավետ իրականացման մանրամասները ճշգրտելու և լրացուցիչ միջոցներ ձեռնարկելու նպատակով:
Ըստ Համաձայնագրի` Կողմերն իրենց իրավասու պետական մարմինների հավասար թվով լիազոր ներկայացուցիչներից կստեղծեն Համատեղ Հանձնաժողով, որի նիստերն առնվազն երեք տարին մեկ անգամ պարբերաբար և հաջորդաբար կգումարվեն Երևանում և Բաղդադում:     
Համաձայնագրի ստորագրումը կնպաստի ՀՀ քաղաքացիների` գրական, գեղարվեստական, գիտական և տեխնիկական ստեղծագործության ազատությանը և հասարակության մշակութային կյանքին մասնակցելու սահմանադրական իրավունքի ապահովմանը: 
	Ելնելով վերոգրյալից` Հայաստանի Հանրապետության մշակույթի նախարարությունը նպատակահարմար է համարում մշակույթի բնագավառում համագործակցության համաձայնագրի ստորագրումը:

